
Naleraqg

Inatsisartut aalajangiiffigisassaattut siunnersuutigineqgarpoq, Naalakkersuisut
pegquneqgassasut pisortanit ikiorsiissutit pillugit allannguuteqagqullugit, taamaalilluni
namminerisamik illuutillit aammalu inissianik piginneqatigiillutik pigisallit
pisinnaatitaaffigilissagaat pisortanit ikiorsiissutinik ikiornegarsinnaanngortillugit,
kreefteqarlutik nappaateqarnertik ilutigalugu katsorsagassanngoraangamik
naliginnarmik akissarsiornertik unikkallaraangat sulisinnaajunnarnertik pissutigalugu.
Nalunaarusiami erseqgissarneqassaaq ajornartorsiut ganoq isikkogarnersoq aammalu
ganoq ikiortarialiunersut taamatut pisinnaatitaaffilissapata. Nalunaarusiaq juli 2022-mi
kingusinnerpaamik saggummiunnegassaad.

(Inatsisartunut ilaasortaq Erik Jensen, Siumut)

Siullermeerinninneq

Siunnersuuteqartoq Erik Jensen, Siumut qujanaq sagqummiussannut.

Ukiorpassuanngortuni napparsimasut peqgissariartornerminni Nunarput gimallugu,
sulinngiffegartarnerminni inigisartik allallu aningaasartuutitik akilerniarnissaat
ajornartorsiutigisagaat, ilagartarput iniminni annaasagartut allanullu aamma akiligassaminnut

angummassinnaajunnaartartut.

Napparsimasut  peqgissariartornerminni ~ namminerisamik illuutillit aammalu inissianik
piginneqatigiillutik illuutillit minnerunngutsumillu inissianik attartortittakkanik pisortat iniutaaniittut
tamakkua aamma ikiornegartarnissaat pissusissamisoortutut isigaarput. Inuppassuagarpoq
napparsimallutik katsorsartinnerminnut atatillugu nunarput gimallugu katsorsariartittartunik,
amerlasuut inigisartik annaasinnaasarpaat, inimik allanillu akiligassanik annaasagannginnissaq

pinaveersaarniarlugut iliuusegartariagarnerput pingaarutegarluinnarpog.

Napparsimasummi katsorsariartut suliaritikkiartortut toqqissillutik nunatsinnut angerlagginnissaat

pingaaruteqarluinnarpoq, akiligassatigut katataasimannginnissartik pingaartilluinnartarpaat.

Taama naatsumik oqaaseqgarluta siunnersuut itigartipparput, piareersaasiornerit maannakkut
ingerlareerneri pissutigalugit Naalakkersuisullu UPA/2022 sagqummiussassaat, ikiorsiissutit pillugit

aaqqgissuusseqqinnissat gilanaaraarput.



